
Lesson 2 

Kich Sia Osupwang! 
(Man’s need for God) 

 
od a kútta kich ren an tongei kich pun a sinei pwe 
sise tufichin amanaua pwusin kich. Nge mwen án 
God epwe anisi kich, a mochen sipwe sineiéchu 

oúkúkún ach osupwang pwe sipwe mochen etiwa i. Iei 
met sipwe kaeé ussun non ei nesen.  
 
 

Sipwe akkom anneani ewe poraus 
me non Paipen ussun ewe féún 
moni mi péútúla Luke 15.8-10 (p 
136). 
 
 
 

Iwe, iei sipwe pénueni kei 
kapaseis ussun ewe 

poraus. Ién ewe fefin a wewe 
ngeni? Ewe féún moni a wewe ngeni ié? 
Chienen ewe fefin kewe ra wewe ngeni ié 
kana? Met auchean ei poraus ngeni kich? 
Met ei poraus a aiti kich ussun God? Met a 
aiti kich usun kich aramas? 
 
Kapaseis me Wokisin 

G 

Kapasen awewe: 
 

Ewe föün moni mi 
pöütüno a pwan wewe 
ngeni kich mi towaw 
seni God ren ach tipis. 
Faniten kich mi unusen 
nimengaw ren ach 
kewe nipwakingaw, 
sise tufichin sipwe 
emon noun God.  Nge 
God a pusin pirumei 
ach kewe tipis ren 
chaan Jesus mi 
manaman. Pusin anon 
Jesus, “Iei chaii, ewe 
chchaan an God we 
pwon mi fö, chchai a 
puupuuno 
fanasengesin aramas 
chommong ren 
omusomusen tipis.” 
(Matthew 26:28 (p. 
53)).  

 

1. Fitemén kich sia mwanecheno o towaw seni 
God? – How many of us have wandered far 
away from God? 
 
Rome 3:23 (p 260) “Aramas 

___________ ra tipis, iwe ra towaw 

seni an God angangen amanau.”  

Pénuan:  Kich meinisin sia tipis o 

towaw seni God.   

 
2. Met a eimufeseni kich me 

God? – What can separate us 
from God? 
 
Isaiah 59:2 (p 993) “Nge pokiten 

ami kewe tipis ese mochen rong 

ami kewe tingor. Ami kewe 

________ a eimufeseni kemi me 

God núpwen oua sótuni oúpwe pin 

ngeni i.”  

Pénuan: Tipis a eppeti nefinach ika 

eimufeseni kich me God. 

Kapasen awewe: 

Efoch ssar a tongeni wewe ngeni tipis. Ika kopwe fiti 
sepenin ne ssá ngeni Merika, nge mei wor efoch ssar non 
omw we potou, met epwe fis?  Ika ka mochen téta won 
ewe sepenin, met kopwe ne féri? Mei pung, kopwe 
pwárátá o nikitanó ewe ssar. Nge are kose mochen 
nikitano, met epwene fis? Naman kose tongeni eti ewe 
sepenin o tori Merika, ika met? Nge sipwe tori náng ika 
kich mi chék sopweino ne féri tipis? 
 
 
3. Met wewen tipis? – What is sin? 

 
1 John 3:4 (p 422) “Ién mi tipis, a atai an God annuk, pun 

tipis wewen _________ annuk.” 

Pénuan: Tipis wewen atai an God kewe annuk a mak non 

Exodus sopun 20. 

 
Kapasen awewe: 

Tittin ekkewe siip a wewe ngeni án 
God kewe annuk. Popun ewe tit, pwe 
kewe siip resap monucheno o epwe 
eppet senir feiengaw.  

Núpwen sia atai án God kewe annuk, 
iwe a usun ita nge kich mi tou me non ewe tit. Iei 
wewen tipis, atai án God annuk. Tipis a chék aworato 
feiengaw me osukosuk non manawach. 

4. Met niwinin tipis fasoun nesoponon? – What is 

the final result of sin? 
 

Rome 6:23 (p 264) “Pwe niwinin tipis ________, nge an 

God we niffang, ewe manau ese much ren ach chufengen 

me Christ Jesus ach Samol.”   

Pénuan: Niwinin tipis mano. 

5. Met Jesus a féri fanitach núpwen kich mi 
chúwen tipis?  What has Jesus done for us while 
we were yet sinners?  

 
Rome 5:8 (p 262) “Nge God a fen pwár ngeni kich ukukun 

an tongei kich, pun non ewe atun kich mi chuwen tipis 

Christ a _______________ fanasengesich.”   

 

Kapasen awewe: 
Jesus a pwan wewe ngeni ewe fefin mi kutta noun we 

moni. Jesus a kuttok, a pwan kútta ei. A fokkun kútta kich 
tori an epwe kúna kich, pun a tongei kich. Jesus a mochen 
pwe en me ngang sipwe kkun seni tipis o kkun ngeni i, pun 
sipwe manau. God ese pwapwa ren emon chon tipis an 
epwe mano, nge a mochen sipwe aier sefan pwe sisap 
mano, nge sipwe manau. (Ezekiel 18:23 (p.1127)) 

?change this to ask Does God want anyone to be lost? 
Answer Ezekiel 18:23 (delete Luke 15:10? too repetitive?) 
 
6. Ifa usun netipen God me ekkewe chon náng 

núpwen sipwe aier? – How do God and the 
angels feel when we repent ? 

 
Luke 15:10 (p 136) “Úpwe ereni kemi, epwe ina chék 

ussun, ekkewe chon nangin God repwe ___________ ren 

emon chon tipis mi aier.” 

Pénuan: Repwe fokun pwapwa. 

 
Porausen awewe me 
Iotek:  
 
Mei wor porausen 
efoch mwota a sá 
seni Chuuk ngeni ew 
fanúen fanápi. Kewe 
fémén chon sá ra uwei pisekir, fiti unumer chus. Nge ra 
pappas seni fanúer.  
 
Coast Guard me muun ewe fanú ra resin kútteer. Nge 
núpwen rese kuneer mwurin unungat wik, iwe ra fangeta. Ra 
ekieki pwe chon ewe mwota meinisin ra fen máno. 
Iwe efoch sepenin sein maun a kúna efoch mwota mi ppas 
nemataw, nge a mwúttir kéri ewe fanú. Faniten ra 

nafangawen kas, o faniten ra aucheani ar repwe fiti kewe 
mwichen muun, iwe, chon ewe fanú rese sá ngeni ekkewe 
chon ppasono. 
 

Iwe, nime-me-fisu (57) ran ra chék pappas nemataw. Nge 
mwurin, efoch sein attaw a kúna ekkewe chon ppas, nge ir 
me fémén mei chuwen manau. Ra fokun apwangapwang o a 
fokun pwas inisir ren ar nonnom fán ewe akkar ren arapakan 
ukukun ruu (2) maram. Ra ammongoniir me tumunuur won 
ewe siip tori ra tikeri ewe fanú. Faniten án God uméuméch 
chék, kewe fémén meinisin chon ewe mwota ra manau. “ 
 

Ewer, kich sia pwan wewe ngeni ei wa mi ppasonó. Sia 
féri pusin netipach. Sia kútta pwapwan fanúfan. Sia kútta 
ach ngasaló me nukun Jesus. Sia péútuló non ach kewe 
tipis. Nge Jesus a fokkun tongei kich. Non ach mwanecheno, 
Jesus ese fangetá le kútta kich tori an epwe kúna kich.  
Chon ekewe fanú ra fangetá, o rese chúen kútta chiener. 
Nge kinisou pun ewe sip a kúna ekkewe chon ppasonó, iwe 
ra manau. Jesus mei chék kuttok ikanai. Met, kopwe mut 
ngeni an epwe angasok seni omw kewe tipis?  
 
 
“Jesus, kinisou ren om kúttaei non ai tipis. Kinisou ren om 
máno fanitei núpwen ngang mi chúwen nipwakingaw.  Uwa 
mefi pwe ngang emon chon tipis, nge uwa nuku pwe Jesus 
mi tongei ei.  Amen.” 

 
Itei _______________________ 

 
 
 


